
Hati ya kuhitimu kisomo cha sekondari Kenya
KISWAHILI

karatasi ya 3

Muda: saa 2 1/2
MAAGIZO:
· Jibu maswali manne pekee.

· Swali la kwanza ni la lazima.

· Maswali hayo mengine matatu yachaguliwe kutoka sehemu nne zilizosalia yaani; (Riwaya, Hadithi fupi, Tamthilia na Fasihi simulizi.)

· Usijibu maswali mawili kutoka sehemu moja.

· Kila swali lina alama 20

Karatasi hii ina ukurasa 4 zilizopigwa chapa. Watahiniwa ni lazima waangalie kama kurasa zote za karatasi hii zimepigwa chapa sawasawa na kuwa maswali yote yamo. 
SEHEMU YA A: USHAHIRI – LAZIMA
1. Soma shairi lifuatalo kasha ujibu maswali 

1. Wana muniwiye radhi,

Nipate kuwakabidhi ,

Ulio mwema waadhi

Nitakaowaambia.

2. Naomba mujitulize,

Kwa makini musikize,

Napenda niwaeleze,

Kila mtu kusikia.

3. Katu dhihaka sifanzi,

Ni waadhi wa mapenzi,

Kwenu nyote wanafunzi

Wake na waume pia.

4. Nataka kuwaeleza,

Tena kuwasisitiza,

Walimu kuwasikiza,

Wanapotupa wosia.

5. Isiwe hatusikii,

Si njema tabia hii,

Walimu tuwatii,

Kama ilivyo sheria. 

6. Mufuate ilimu,

Someni na muhitimu,
Walimu muwaheshimu,

Adabu kuwafanyia.

7. Ewe kijana maizi,

Ewe ni mtu azizi,

Mwalimu kama mzazi,

Hili sana fikiria.

8. Mpe heshima shuleni,

Afunzapo darasani,
Na popote mitaani,

Umwonapo kwenye njia.

9. Pia na chuo kikuu,

Soma elimu ya juu,

Jua kwalo ni mkuu,

Mwalimu amezidia. 

10. Kisha muwe wasikizi,

Musiwe wenye ajizi,

Na munapopewa kazi,

Ifanywe na kutimia.
11. Muwe na bidii kweli,

Masomo muyakabili,

Ikiwa ni Kiswahili

Ama ni Historia.

12. Iwapo hamufahamu,

Kwenu kuna somo gumu,

Muulizeni mwalimu,

Wala musione haya.

13. Na hayo nilotamka,

Muda yakikamilika,
Haki mutaelimika,

Hakuna la kuzuia.

14. Twakuomba ya Rabana,
Waongoze wetu wana,

Wapate heshimiana,

Wao ni walimu pia.

15. Wape na nyoyo za hima

Elimu kiandamana,

Ili wapende kusoma,

Anasa kuzichukia.

(a) Huu ni mtungo wa aina gain?







(alama 1)
(b) Eleza sifa nne za aina hii ya mtungo.






(alama 4)
(c) Andika mambo matano ambayo nafsineni inawausia wapokezi.


(alama 5)
(d) Andika ubeti wa sita (6) kwa lugha ya nathari.




(alama 4)
(e) Huku ukitoa mifano bainisha namna msanii alivyofaulu kutumia idhini ya kishairi.(alama 3)
(f) Eleza maana ya maneno kama yalivyotumiwa na mshairi.



(alama 3)
(i) Ajizi

(ii) Maizi

(iii) Azizi

SEHEMU YA B: TAMTHILIA
TIMOTHY AREGE: MstahikiMeya.

Jibu swali la 2 au la 3
2. Uongozi wa MstahikiMeya ulisheheni udhalimu. Kwa kutolea mifano thibitisha ukweli wa kauli hii ukirejelea tamthilia ya MstahikiMeya.

(ala. 20)
AU

3. “Kwa nini ubebe dhahabu mkononi kama kwamba ni tope?”

(a) Eleza Muktadha wa dondoo hili.






(alama 4)
(b) Jadili huku ukitoa mifano maudhui mawili yanayodokezwa katika dondoo hili 
(alama6)

(c) Eleza sifa za mzungumzaji na mzungumziwa. 




(alama 6)

(d) Kwa kurejelea tamthilia nzima, fafanua matumizi ya methali


(alama 4)

SEHEMU YA C : RIWAYA

KEN WALIBORA: KidagaaKimemwozea

Jibu swali la 4 au la 5

4. Basi akakubali dhima iliyomkera moyoni na kumfikirisha mno.

(a) Eleza muktadha wa dondoo hili






(alama 4)

(b) Fafanua sifa nne za anayerejelewa katika dondoo.




(alama 8)

(c) Eleza msimamo wa hapo awali wa anayerejelewa kuhusu yaliyomkera moyoni 
(alama 5)

(d) Eleza msimamo wa mwandishi kuhusu yaliyomkera mrejelewa.


(alama 3)

AU

5. “Baada ya dhiki faraja”. Dhihirisha ukweli wa methali hii kwa kurejelea riwaya ya kidagaa Kimemwozea. 









(alama 20)

SEHEMU YA D HADITHI FUPI

KEN WALIBORA NA SAID A . MOHAMED: Damu Nyeusi na hadithi Nyingine.

Jibu swali la 6 au la 7

6. ‘Nisamehe ke wangu ……. mimi mume wako’


a) Eleza muktadha wa dondoo hili.





(alama 4)


b) Taja na ueleze umuhimu wa mbinu ya lugha iliyotumiwa 

(alama 2)


c) Taja sifa na umuhimu wa msemewa 




(alama 6)


d) Taja na ueleze maudhui mawili yanayojitokeza katika dondoo hili 
(alama 8)

AU 
7. Mwanamke katika diwani ya damu nyeusi na Hadithi nyingine amepewa nafasi finyu. Fafanua kwa kuzingatia hadithi za Mke wangu, Maeko, Samaki wa Nchi za Joto na Kanda la Usufi. 
(alama 20)

SEHEMU YA E: FASIHI SIMULIZI

1. 
a) Maghani ni nini?



(alama 2)

b) Fafanua aina tano za maghani

(alama 10)


c) Eleza majukumu manne ya maghani.
(alama 8) [image: image1.png]



